
Vendim i Këshillit të Mediave të Shkruara të Kosovës ndaj 
ankesës së Dardafon.net LLC (Z Mobile) kundër Gazetës 
Express 
 
 
Këshilli i Mediave të Shkruara të Kosovës në mbledhjen e 
tij të mbajtur më 11 shtator 2018, shqyrtoi ankesën e 
Dardafon.net LLC kundër Gazetës Express lidhur me 
artikullin “Si e vranë Telekomin Agron Mustafa me Blerim 
Devollin, në emër të shpëtimit të tij”, dhe mori këtë 
 
 
 
 
 
 
                      V E N D I M 
  
 

- Ankesa nuk miratohet  
 
 
 
 
 



 
 

A R S Y E T I M I 
 

 
 
Në ankesë kundërshtohet se Z Mobile ka “zhvatur” Telekomin 
e Kosovës, pastaj kundërshtohet se “Devollët si monstrum 
rrënuan komplet një kompani publike”.  
 
KMSHK pasi shqyrtoi artikullin dhe ankesën, gjeti se 
artikulli është shkruar në mbështetje të shqyrtimit të 
kontratës të cilën e ka nënshkruar Agron Mustafa dhe Z 
Mobile, ku del se edhe për shërbimet që i kryen Z Mobile të 
marrë 73 përqind e të ardhurave, kurse PTK – vetëm 27 
përqind, dhe se deri në vitin 2023 për shërbimet që 
Telekomi i Kosovës i kryen për Z Mobile të mos marrë asnjë 
cent.  
 
Gazeta Express është mbështetur mbi dokumente valide.  
 
KMShK nuk gjeti shkelje të Kodit të Mediave të Shkruara të 
Kosovës. Andaj, ankesa nuk u miratua.  
 
 
 
Bazuar në atë që u tha më lartë, KMShK vendosi si në 
dispozitiv të këtij vendimi.  
 
 
 
Këshilli i Mediave të Shkruara të Kosovës 


